
 

 

 

ORDENSREGLAR FOR INNLEGDA BURETTSLAG 
 

1. FØREMÅL 

Føremålet med ordensreglane er å fremje eit godt tilhøve naboar imellom ved å sikre  

trivsel, tryggleik, ro og orden i Innlegda burettslag. 

 

2. ORDENSREGLANE 

Andelseigar pliktar å følgje ordensreglane. 

Andelseigar er ansvarleg for at medlemane i hans/hennar husstand overheld ordensreglane.  

Det same gjeld andre personar han/ho har gjeve tilgang til eigedomen, ved bruksoverlating eller  

utleige. 

Brot på ordensreglane kan medføre erstatningsplikt og er å sjå på som misleghald jfr. vedtektene kap. 6 

 

Bustaden 
Burettslaget har ansvar for eigedom, utvendig bygningsmasse og fellesanlegg. Styret i burettslaget skal ha  

søknad ved planlegging av utvendige endringar av bustaden. 

Styret skal også ha bilde og beskriving av andre utvendige endringer som platting, levegg, mur mm. Er arbeidet utført 

av huseigar sjøl eller firma, og evt. kva firma. 

 

Ro 
Alle bebuarar har rett til å forvente at det er ro i bustadane og på fellesområda frå kl. 23.00 til  

kl. 06.00 på kvardagar og fram til kl. 10.00 i helgane og på heilagdagar. 

Dersom ein andelseigar skal ha ei fest er det forventa at nærmaste naboar vert  

varsla. På same måte vert det forventa at naboar vert varsla ved større vedlikehaldsarbeid i god tid før oppstart, for 

eksempel ved renovasjon av bad og kjøken.  

 

Fellesområde 
Alt uteareal i burettslaget er fellesområde, men kvar enkelt andelseigar disponerer og har ansvar  

for del av fellesareal som omfattar inngangsparti, areal på framsida og bak leiligheta, og evt. på enden for dei som 

har ende leilighet. 

Fellesområda elles står til fri disposisjon for bebuarane.  

Bebuarane vert oppmoda om å verne om fellesområda, slik som leikeplassar,  

garasjeanlegg, parkeringsplassar, grasplenar og vegetasjon elles. Vis omsyn til andre bebuarar  

ved leik og ballspel. Gå alltid ifrå fellesområda slik du sjølv vil finne det. 

 

Burettslaget disponerer ei fellesbod i bodrekka nedanfor Husrekke 8. Her står felles utstyr som  

grasklippar, trillebår, spade, hekksaks m.m. Felles stigar heng på baksida av bodrekka. Alle husvære skal ha  

nøkkel til fellesboda. (evt kontakt styret om du manglar) 

 

Utvendige vasskraner er plassert på yttervegg på husværa. På nokre husvære er det utvendig krane på annakvart 

husvære og er felles eige, dei som ikkje har vasskran på sitt husvære kan nytte naboen sin kran. 

 

Trær og busker/hekk som veks ut i vegbana må klippast slik at det ikkje er til hinder for bilar og anna kjøretøy som 

skal inn i borettslaget, eks brøytebil/traktor. Dette kan utførast ved fellesdugnad vår og haust. 

 

Dugnad 
Innlegda burettslag har tradisjon for å dele på oppgåver som er til felles beste.  

Dugnadsinnsatsen er både ein sosial aktivitet og noko ein kan oppnå økonomiske innsparingar  



med når nødvendig arbeid i burettslaget må utførast. Styret leiger inn kontainer for både hageavfall og restavfall til 

vår og haustdugnad. Desse er tenkt til «normal» opprydding. Ved større oppusingsprosjekt ute eller inne må den 

enkelte levere avfallet på kommunal avfallsplass. Dette er gratis. 

 

Utvendig måling av husværa 

Generalforsamlinga har vedteke at andels eigar er ansvarleg for å gjere målearbeidet på eigen bustad og garasjeport. 

Maling/beising blir organisert av styret. Maling og maleutstyr blir kjøpt inn av styret. 

Styret har ansvar for å planlegge og organisere dugnadsarbeidet, eventuelt delegerer dette til  

andre i burettslaget. 

 

Postkasser 
Alle husvære har eigne postkasser, plassert ved parkeringsanlegga. Desse skal  

vere godt merka med namn og leilighetsnummer. 

I tillegg er det postboksar til pakkepost ved carport i aust. 

 

Avfallshandtering 
Bebuarane skal til ei kvar tid rette seg etter gjeldande kommunalt regelverk for handtering av  

hushaldningsavfall, papir, mat og anna restavfall. Restavfall (dunk med svart lokk), papiravfall (dunk med blått lokk), 

mat (felles dunkar med grønt lokk, plassert på kvar tømmestasjon) Tømming skjer etter eige skriv frå Sunnfjord 

Miljøverk (SUM).  Husstandar som går saman om felles avfallsdunk, kan få redusert  

renovasjonsgebyr. Dette må den enkelte søkje styret om innan 1.desember kvart år. Det same gjeld for dei som har 

eigen varm kompost 

 

Det er ein tre-kasse ved fellesboden som kan nyttast til hageavfall. Alle som nyttar denne kassen blir oppmoda om å 

kutte greiner i småbitar. 

 

Bilkøyring og parkering 
Det er ein carport pr leilegheit, i tillegg har vi 22 parkeringsplassar til fri dispensasjon. Desse plassane er ikkje tenkt til 

langtidsparkering for bilar som ikkje er i bruk. 

Ferdsel med bil til husværet for større av/på lessing er tillate. Det er ikkje tillate å parkere inne i burettslaget  

 

Snømåking og strøing 
Burettslaget har avtale om snømåking med brøytebil på interne vegar og garasjeanlegga.  

Det er plassert sand ved begge parkeringsplassane som er tiltenkt fellesareala. Alle blir  

oppmoda om å ta i eit tak med snømåking i fellestrapper og strø på vegane inne i burettslaget  

når det er nødvendig.  

 

Fyrverkeri 
Fyrverkeri kan berre nyttast i samsvar med kommunen sitt regelverk på området. For å ivareta  

branntryggleiken i burettslaget må alle vise varsemd ved bruk av fyrverkeri, i trygg avstand frå  

bygningane.  

 

Husdyrhald 
Bebuar kan, om ein har eit ansvarleg husdyrhald, halde husdyr dersom husdyrhaldet ikkje er til  

ulempe for burettslaget eller dei andre bebuarane. Styret i burettslaget skal vere orientert om  

husdyrhaldet. 

 

Burettslaget har fellesavtale med Enivest for internett og tv. Sjå vedlegg. 

 

 

Styret i Innlegda Burettslag 

